Juan José Lizarbe Baztán jaunak galdera egin du jakiteko zein den “Nafarroako Kulturaren Plan Estrategikoa” izeneko aurrekontu-lerroak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du, idatziz erantzutekoa, Nafarroako Aurrekontu Orokorretako "Nafarroako Kulturaren Plan Estrategikoa" izeneko aurrekontu-lerroaren betetzearen gradu, maila eta zenbatekoari buruz (PES-110). Hona Nafarroako Gobernuko Kulturako, Turismoko eta Erakunde Harremanetako kontseilariaren erantzuna:

Betetako zenbatekoa 21.771 eurokoa da; horrenbestez, betetze maila % 17,42koa da, hasierako aurrekontuan 125.000 euro zeudela kontuan hartuta. Datu-bilketak eta kulturaren sektorean jarduten duten eragileak detektatzeko lanak egin dira, Nafarroako Kulturaren Behatokiaren bidez, eta Nafarroako Espazio Eszenikoen 2011ko katalogoa prestatu da. Aurreikuspenen arabera, 2011n aurrekontu-lerro horretako 54.811 euro beteko dira. Diru horrekin osatuko dira egungo egoerari buruzko diagnosia egiteko lanak eta baliabide-mapa bat prestatuko da. aurrekontu-lerroeko gainerako dirua 2012ko aurrekontuaren kargura betetzea aurreikusten da, 2011ko aurrekontuetan egin diren doikuntzen ondorioz.

Bestalde, Kulturako Zuzendaritza Nagusiak, sortu berri den Sustapenaren, Azterlanen eta Garapen Estrategikoaren Atalaren bidez, aztertuko ditu lehenago eginiko zenbait ikerlan, baita departamentuan diseinaturiko planak ere, baliabideak koordinatu eta balizko sinergiak aprobetxatze aldera.

Aurreikusita dago, baita ere, Iruñeko Udalarekin harremanetan jartzea, indarrak bildu eta lankidetza ildoak ezartzeko, informazioa eta baliabideak optimizatze aldera.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Kulturako, Turismoko eta Erakunde Harremanetako kontseilaria: Juan Luis Sánchez de Muniáin Lacasia

